
Mai vei Elder Quentin L. Cook

Ena Kuoramu ni iApositolo Le Tinikarua

“Biuta na ka ca, ka digitaka na ka vinaka” (Aisea 7:15).

emuni na taciqu lomani, na noqu

gagadre ena bogi nikua meu

wasea eso na ivakasala me baleta
na vakatulewa kei na digidigi.

Niu dua voli na loya gone ena
Yasayasa ena Toba e San Francisco, a
cakava na neitou kabani eso na caka-
caka vakalawa me baleta na kabani ka
cakava na parokaramu ni TV digitaki
ni gauna ni vakacagicagi na Charlie
Brown.! Sa yaco meu dau taleitaki
Charles Schulz kei na veika e bulia—
na Pinati, vata kei Charlie Brown,
Lucy, Snoopy, kei ira eso tale na dau
vakaraitaki ena iyaloyalo.

E dua na noqu komiki talei e baleti
Lucy. Me vaka na veika au nanuma
rawa kina, eratou qito ena dua na
qgito bibi na timi ni beisbol nei Charlie
Brown—A tataqomaki tiko ena imatau
o Lucy, ka lautavi yani vua e dua na
polo vakatubutubu. Sa tawa kece tu na
icegucegu, ka sa iotioti ni ciwa na tavi.
Kevaka e cigoma na polo o Lucy, ena
gaga na nona timi. Kevaka e vakalu-
tuka na polo, ena qaqa na timi kadua.

Me vaka e rawa ni yaco duadua ga
ena komiki, era wavoliti Lucy vaka-
dua tu na lewe ni timi ni sa vakalu-
tulutu mai na polo. E vakasama tu

o Lucy, “Kevaka au ciqgoma na polo,
au na rogo; kevaka e sega, au na
veiwalitaki.”

E lutu mai na polo, ia ni ra sarava
tu yani na lewe ni nona timi, a va-
kalutuma o Lucy na polo. E viritaka
ki na gele nona ganiliga o Charlie
Brown ena rarawa. A raici ira yani
na nona lewe ni timi o Lucy, tabaike-
lekele, ka kaya, “Dou namaka rawa
vakacava meu ciqoma na polo niu
leqataka tiko mada ga na veilawatu
vulagi ni noda vanua?”

Oqo e dua vei ira na polo vukatubu
a vakalutuka o Lucy ena veiyabaki, ka
dua na nona iulubale vou ena veiga-
una kece.? E dina ni ra dau lasa, ia na
iulubale kece nei Lucy me donu kina
na nona cala; era iulubale lokiloki ni
nona sega ni cigoma rawa na polo.

Ena gauna ni nona veiqaravi vaka-
lotu o Peresitedi Thomas S. Monson,
e dau vakavuvulitaka wasoma ni
vakatulewa ena vakatau kina na
icavacava.’? Ena yalo vata oqori na
noqu ivakasala ena bogi nikua me da
ulabaleta na vakaiulubale kecega ka
dau tarova noda vakatulewa vaka-
dodonu, vakauasivi ena noda qaravi
Jisu Karisito. Ena Aisea eda vakavulici




“biuta na ka ca, ka digitaka na ka
vinaka.”*

Au vakabauta ni sa ka bibi sara ena
noda gauna, ni sa cakacaka tiko va-
kaukauwa o Setani e yalodra na tamata
ena vuqa na sala vovou ka dredre ni
tobo, me garauni vakavinaka na noda
digidigi kei na vakatulewa, me salavata
kei na takete kei na inakinaki eda
nakita me da bula kina. Eda gadreva
na yalodina e taucoko ki na ivakaro ka
muri vakadodonu na veiyalayalati tabu.
Ni da vakatara me tarovi keda mai na
edaumeni ni valetabu, kaulotu bula
kilikili, kei na vakamau ena valetabu,
na vakaiulubale, ena veivakaleqai. E
vakamosiyalo ni da dau tukuna ni da
vakabauta na veisasaga oqo, ia eda va-
kawalena na ivalavala ni bula e veisiga
e gadrevi me rawati kina.>

Eso na itabagone era kaya ni nodra
sasaga me ra vakamau ena valetabu,
ia era sega ni veigadivi kei ira era bula
kilikili tu vakavaletabu. Na ka dina,
€so era sega sara ga ni veigadivi, rauta!
Kemuni na tagane sega tiko ni vaka-
wati, na balavu ga ni nomu sega tiko
ni vakawati ni sa oti na kena yabaki,
sa na yaco me logavinaka vei iko. Ia e
dodonu mo logaloga ca kina! Yalo-
vinaka ka “vakaitavi vakalevu”® ena
veiitaviqgaravi vakayalo kei na veimali-
wai ka salavata kei na nomu sasaga ni
vakamau ena valetabu.

Eso era vakadaroya na vakamau
me yacova ni sa oti na vuli ka rawa e
dua na cakacaka. E dina ni sa takalevu
tu e vuravura, oqori e sega ni vaka-
raitaka na vakabauta, sega ni salavata
kei na nodra ivakasala na parofita ni
gauna 0qo, ka sega ni salavata kei na
ivunau donu.

Au sotava ena dua na gauna leka-
leka sa oti e dua na cauravou vinaka.
Nona inaki me laki kaulotu, vuli,
vakamau ena valetabu, ka me dua
nona matavuvale yalodina ka mama-
rau. Au taleitaka vakalevu nona inaki.
Ia ni toso na veitalanoa, qai matata
mai ni nona itovo kei na digidigi e
vakayacora e sega ni salavata kei na
nona inaki. Au vakila ni vinakata dina
me laki kaulotu ka sa levea tiko na
ivalavala ca bibi e rawa ni vakatabui
koya me laki kaulotu, ia na nona
itovo e veisiga e sega ni vakarautaki

koya ki na bolebole vakayago, ni bula
veimaliwai, bolebole ni vakasama, kei
na bolebole vakayalo ena sotava.” E
sega ni vulica me cakacaka vakau-
kauwa. E sega ni vakabibitaka na vuli
se na semineri. E dau lako i lotu, ia e
se bera ni wilika na iVola i Momani.
E dua na gauna levu e vakayagataka
tiko ena gito vidio kei na tabana
vakaitukutuku raraba. E nanuma ni
sa rauta ga na lako i kaulotu. Kemuni
na cauravou, yalovinaka ni yalataki
kemuni ki na itovo kilikili ka vakarau
vakavinaka mo ni Nona mata na noda
Turaga ka iVakabula, o Jisu Karisito.

Noqu kauwai e sega ni baleta
walega na veivakatulewa bibi ia na
ka lalai talega—na vakatulewa lalai ni
veisiga yadua eda dau vakayagataka
kina e levu noda gauna. Ena veivanua
oqo eda gadreva kina na vakarauta,
na vakatautauvata, ka vakauasivi na
yalomatua. Sa bibi me da ulabaleta
na vakaiulubale ka cakava na digidigi
uasivi duadua.

E dua na ivakaraitaki vakasakiti
ni kena gadrevi na vakarauta, vaka-
tautauvata, kei na yalomatua na kena
vakayagataki na Initaneti. E rawa ni
vakayagataki me da tatara yani kina
ena cakacaka ni kaulotu, me veivuke
ena itavi vakamatabete, me ra kunei
kina na tubuda lomani me baleta na
veicakacaka tabu vakalotu ni valetabu,
kei na vuqa tale. E vakaitamera na
vinaka ena rawa kina. Eda kila ni rawa
talega ni curuma mai e levu na ka ca,
oka kina na iyaloyalo vakasisila, veika
veivakalolomataki,?® kei na veikaseti
tawakilai. E rawa talega ni vakataka
mai na veika lialia. Me vaka e vakavu-
vulitaka vakagaqa o Baraca Randall L.
Ridd ena koniferedi raraba sa oti, ni
vosa tiko me baleta na Initaneti, “E
rawa ni o tobo ena icori tawayalani
ni veika sega na betena dau vakalusi
gauna ka vakalolovirataki iko.”®

Na ka dau veivagolei tani ka veisa-
gasaqa e sega ni tu walega ena Inita-
neti; e tu ena veivanua kecega. E sega
ni dau tarai ira walega na itabagone ia
o keda kece. Eda bula ena dua na vu-
ravura ni tiko yavavala.'® Eda wavoliti
ena veika ni “lasa kei na qito” ka vaka-
tokai me ka ni veivakamarautaki ia
era ka ni bula dukadukali ka rerevaki.

E vaka me ra sa matau tu ena veita-
bana vakaitukutuku.

O Elder David A. Bednar a va-
kasalataki keda na lewenilotu ena
dua na gauna lekaleka sa oti me da
gagarauni ena kena vakayagataki na
tabana vakaitukutuku raraba.!' E dua
na dau wase vakasama kilai levu, o
Arthur C. Brooks, e vakamacalataka
na tikina oqo. E dikeva ni gauna eda
vakayagataka tiko kina na tabana
vakaitukutuku raraba, e vaka me da
kaburaka na veika matailalai taleitaki
ni noda bula ia sega ni gauna dredre
mai koronivuli kei na cakacaka. Eda
vakatayaloyalotaka e dua na bula sega
ni taucoko—so na gauna ena veisala ni
vakalevulevui keda se vakamatavulo.
Eda wasea na bula oqo, oti eda gai ti-
loma na “nodra bula . . . vakamatavulo
taucoko na [noda] ‘itokani ena tabana
vakaitukutuku raraba.” E vakadeitaka
o Brooks, “Me sega vakacava ni vaka-
lomacataki iko nomu vakayagataka eso
na nomu gauna mo vakalecalecataka
tu kina ni o marau vakalevu cake, kei
na dua tale na iwase ni nomu gauna
mo raica tiko na nodra marau vakalevu
cake mai vei iko eso?”'?

Ena so na gauna e vaka ni da lu-
vuci tu ena veika lialia sega na betena
dau veivagolei tani kei na veiqati sega
ni oti rawa. Ni da vakalailaitaka ka
dikeva vakavinaka, e lailai sara na ka
e rawa ni vukei keda ena noda sasaga
tawamudu ki na inakinaki dodonu. E
dua na tama e sauma vakayalomatua
nodra kerekere na luvena me ra va-
kaitavitaki ira ena veika oqo. E taroga
ga vakaoqo vei iratou, “O na tamata
vinaka cake beka kina?”

Ni da vakaiulubaletaka na veidi-
gidigi cala, levu se lailai, ka sega ni
salavata kei na kosipeli vakalesui mai,
sa na yali vei keda na veivakalougata-
taki kei na veitaqgomaki eda gadreva
ka yaco me da coko tu ena ivalavala
ca se da lakosese kina.

Au kauwaitaka tiko vakalevu na
yalowai®® kei na taleitaki ni “veika
vovou kecega.” Ena Lotu eda vakaya-
logaqataka ka marautaka na dina kei
na kilaka kecega. Ia ni ra tawase tani
mai na ituvatuva ni marau ni Kalou kei
na itavi cecere i Jisu Karisito na itovo
vakavanua, na kilaka, kei na itovo ni
veimaliwai raraba, sa na baya na bula
vakatamata.' Ena noda gauna, e dina
ni levu na qaga ena veiyasanibula,
vakauasivi ena vakadidike kei na vei-
taratara, sa kuitaki tani na itovo vinaka
yaga raraba ka sa buwawa na bulama-
rau kei na tiko vinaka.

Ni sureti na iApositolo o Paula me
vosa ena Delana o Masi mai Aceni, a
raica eso na vakasama vakalecaleca
kei na yalowai sa tu nikua.’” Eda
wilika na itukutuku oqo ena Caka-
caka: “Ni sa sega na ka tani era sa dau
kitaka ko ira kecega na kai Aceni, kei
ira na vulagi era sa tiko kina, me ra
veitukutukunitaka ga se rogoca e dua
na ka vou.”*¢ E vakabibitaka o Paula
na Tucaketale nei Jisu Karisito. Ni ra
qai vakila na lewevuga na vakalotu
ni nona itukutuku, eso era vakalia-
liai koya; eso era vakasukai koya, ka
kaya, “Keitou na rogoci iko tale ena
ka 0qo.”"” A biubiu mai Aceni o Paula
ka sega ni rawata e dua na ka. A vola
kina vakaoqo o Dean Frederic Farrar
me baleta na veisiko oqo: “A sega ni

tayavutaka mai Aceni e dua na Lotu,
a sega ni vola ki Aceni e dua na ivola,
ka vakakina mai Aceni, ni dau lako
sivita vakalevu na kena veiyasayasa,
a sega tale ni butuka vakadua.”'®

Au vakabauta na itukutuku vakau-
qgeti nei Elder Dallin H. Oaks ka va-
kaduiduitaka na “vinaka, vinaka cake,
vinaka sara” e vakarautaka e dua na
sala mana me dikevi kina na digidigi
kei na ka me vakaliuci.” E levu na
digidigi era sega ni ca, ia kevaka era
kania taucoko na noda gauna ka va-
sara, sa na rerevaki.

Eso mada ga na sasaga yaga ena
gadrevi me ra dau dikevi me kilai de
ra sa veivagolei tani tiko mai na inaki-
naki vinaka sara. E dua na veitalanoa
guileca dredre keirau a cakava kei
tamaqu niu se yabaki tinivakacaca. E
sega ni vakabauta o koya ni levu na
itabagone era sa vakanamata tiko se
vakavakarau ki na inakinaki bibi me
baleta na gauna ni bula taucoko—me
vaka na cakacaka ka vakarautaki na
veika me baleta na matavuvale.

Na vuli vakaibalebale kei na va-
kavakarau ki na gauna ni cakacaka e
dau liu tu ena ituvatuva ni veika me
vakaliuci nei tamaqu. E dau marautaka
ni veitaviqaravi ena taudaku ni vuli
me vaka na veivosaki kei na veiliutaki
vagonevuli e semati vakadodonu ena
so na noqu inakinaki bibi. E sega soti
ni duavata kei na levu ni gauna au
vakaitavi tiko kina ena futbol, ba-
sketbol, beisbol, kei na veitaucici. E
vakadinadinataka ni veitaucici e rawa
ni tara cake na igu kei na kaukauwa,
kei na cakacaka vata ia e vakadeitaka
ni na vinaka cake kevaka eda vakana-
mata ga ena dua na qito ena dua na
gauna lekaleka. Ena nona vakasama,
e vinaka na qito ia e sega ni ka vinaka
sara vei au. E kauwaitaka o koya ni so
na qito e baleta na tarai cake ni irogo-
rogo kei na kilai ka na vakuwai kina e
vuga na inakinaki ni bula taucoko.

Mai na itukutuku makawa oqo,

e dua na vuna au taleitaka kina na
itukutuku ni nona qito beisbol o Lucy
baleta, ena nona rai na tamaqu, ni a
dodonu meu vulica tiko na veika ni
veivanua ka kua ni leqataka seu na
cigoma rawa na polo. E dodonu meu

